
LA CARTA DEL APOSTOL SAN
PABLO ATITO

Pablo escribe a Tito

1 Nugo6 dur Pablo, di pejpi ca Ocja, cja ér jman-
daderogui car Jesucristo. Guegue-ca xi hiiixquigo
pa gu nzoj y« cjahni, pa santa da hfieme cu cjahni
cu X1 juajni car Tzi Ta jitzi cja da hmupju ncja ngu
ga ne-ca. Di nzojmu hneje pa da bah cu cjahni-cu,
jaincja nur palabra nu ncjuani, 2 cja co ja ncja dri
mehtziju car nzajqui ca jin da tjegue. Ya ma ndo
yabbu, ca Ocja bi prometeguiju di ddajquiju car
nzajqui-ca. Bi mbeni ncjapu ante que di dyeti nur
mundo. Nu cu tiempo cu Xi tjogui, jin ga xijquiju
ja di ncja gua totiju car nzajqui-ca. Guegue ca
Ocja jin gui figjqui bbetjri cja jin gui jojquiju. 3 Cja
nuya, xi ncja ca bi prometeguiju, como bi zeh car
tiempo ca Xqul mbeni pa di mejni car Tte. Nuya,
ca ya xcua hfieh-c4, ya xtu gdeju ja ncja gra totiju
car salvacion. Guejtsje ca OC]a X1 ngazqulgOJa ca
ra nttzo ca ndi tuju. Cja xi nzojquigo, xi ddajqui
cam bbefi, di tungui nur tzi ddadyo jia digue car
Jesucristo. 4 Nuque, Tito di gti nar carta-na pa
gu penquigd. De vera ncjahmua wm bajtziquigo,
como guehca da xihqui car tzi palabra ca Ocja,
eso gu hiieme. Cja nuya, hnaadi cam Tzi Jmuju
ca di emehui. Guegue-ca xi ddajquiju car nzajqui
ca jin da tjegue. Cam Tzi Taju ]1t21 co cam Tzi
Jmuju Jesucristo, da nuqui co ni car tzi ttijqui cja
da moOxqui pa gui hmuy ra zo.

Eltrabajo de Tito en Creta

5 Du tzohqui pu jar joy Creta pa gii nu cu her-
mano cja gui dyeti ca te i nesta, guejtjo pa gii hiiix
ca anciano cada hnar jiiini pa jabu 1 bbu hermano,
pa da nu-ce. 6 Hnar hermano ca da ttitzi pa da
sirve ga anciano, i nesta di pehtzi hnar vida ra zo,
pajin da jogui da jma, xi dygti ca ra nttzo. Guejtjo
inesta di hnaatjo car bbejfig, cja qui bajtzi de vera
diten ca Ocja, di dywgijti car taju, car meju. Guejti qui
bajtzi car hermano-ca, jin te xtru dygti ca ra nttzo,
pa jin da jma jin gui bbuy respetado-cu. 7 Ca to da
cjaur obrero, da mbeni, guejtsje ca Ocja i pgjpi, cja
gue qui dejti ca Ocja i fojtibi. Car hermano-ca, jin
te xtru ddohtibi ca ra nttzo, cja jin da hfiixtsje. Jin
dur ddajcue, cja jin dur hfattijqui. Jin da nti, jin
da ntyujnihui qui hfiohui, hneje. Guejtjo jin da ndo
ne da jfia car domi. 81 nesta da recibi cu visita,
gohtjo cor pojo. Da dyeti ca ra z0 cja co ca ncjuani,
da penti qui mfeni, da mbeni ter beh ca ri ntzéhui
da dygte. Da hmuy ncja ngu ga ne ca Ocja, jin da
jiiegui da dapi qui nttzomfeni. 9 Da hfieme gohtjo
mbo 4r muy car palabra ca ya xi tsjijquiju, gue car
palabra ca Ocja. Ncjapu guejti guegue da jogui da
ujti yu ddda, da jiiuhtibi 4r muyju cu to i ten ca ra
z0, cja da badi ja dri dapi cu cjahni cu i ntgxtihui
ngr palabra ca Ocja.

10 Ndejma i nesta da ttujti ca hermano car pal-
abra ca ncjuani, como jin gui bbej yu cjahni yu jin
gui ne da dygdeju car palabra-ca. I bbu ra ngu cu
judio cu i tunguiju cu dda mfeni cu jin gui cierto, i
joti yu cjahni. 11 Guegue-cu ya x1jioti ca dda cjahni,
gohtjo co qui familiaju. Xi yjti ca dda mfeni cu jin

gui cierto cja jin gui tz0 da tteme. Ncjapu ga nda
domi cu jidjte-ca, como i nccuhti ca riyjti ca cjahni.
I nesta da nccahtzi cu cjahni-cu.

12 Cja guejti ca mingu Creta, jidjte-cé hneje.
Mismo hnar mingu Creta ca mur profeta bi ma
jaincja ca mingu pu. Bi hfiina: “Ca mingu Creta
1 Aajquiju bbetjri. R4a nttzo-cy, i jiigjmu ncja yu
zuwe yuitzajte. Ra dajniju, cjara ttzodyoju hneje.”
13 Cierto car palabra ca bi man car cjahni-ca. Eso,
gui xih ca hermano cu ra bbuh pw, jin da ncjaju pw,
pe da hfiemeju car palabra ca cierto cja da hmupju
ncja ngu ri ntzéhui. 14 Guejtjo gui xijmu jin da
hfiemeju cu cuento cu i man cu judio, cja jin da
cjajpiju ncaso ca mandamiento cua Xi mbentsje cu
dda cjahni. Cu cjahni-ca, masque ya xqui paditei
man car palabra ca Ocja, jin gui eme. Hnahfio cu
mfeni cu ine da ujti cu pé ddaa.

15 Car cjahni ca ya xi nguati jar dye ca Ocja, ya
Xi tjojqui ra zo6 car tzi muy, cja ya xi ccehtzibi cu
nttzomfeni ca mi mbeni mahmeto. Masque di tzi
ca te di tzi o di ntjetihui ca te di ntjetihui, jin da
ttzombi cdr tzi muy cu cosa-ca. Da hmujtjo limpio.
Nu cu cjahni cu jin gui eme nur tzi ddadyo jiia
pe i mbeni nttzomfeni, ca Ocja i ccahtibi qui tzi
muyju, ntero ya xi ttzoni. Masque i teniju gOhtJO
tema mandamiento pa jin da doniju cu cosa cu i
tsjifird nttzo, jin da tjojquibi qui muyju por ra ngue
ce mandamiento-cu. Cu cjahni cy, ncjahmau ya jin
gui padiju ter beh ca ra zo, cja co ter beh ca jin gui
tz0. 16 Guegue-cu i majmu, i emeju ca Ocja. Pe bbu
di ccahtigdju ja i ncja qui vidaju, di padijs, jin gui
cierto caimajmu, como ra nttzo ga hmupju. Jin gui

ne da dywgijtiju car palabra ca Ocja. Ri zodi cu cosa
ra nttzo hua jar mundo, eso, jin gui padi da dygtiju
hnar cosa dra zo.

La ensenanza sana

2

1 Nuquigue, Tito, i tocaqui gui xih ca hermano
ja dri hmuh cu cjahni cu X1 hfieme car palabra ca
ncjuani. 2Guixih cutita, jin dantiju. Dahmuyra zo
pa darespetabiju cu pé ddaa. Da penti qui mfenijy,
da mfddiju te da mejmu. Da hfiemeju car palabra
ca du ujtiquiju, da majteju, cja da zedi dri deniju
ca Ocja. 3Cja guejtjo gui xih cu chujchu, hneje,
da hmuy ncja ngu ga nesta pa da nigui, i mbeniju
ca Ocja. Jin da xoxiju bbetjri pa da fiajquibi qui
minga-cjahniju, cja jin da ntiju. Da un cu pé dda
cjahni hnar ejemplo ra zo pa dri deniju. 4 Bbu i
bbupju ra zo cua chujchu, da jogui da ujti cu bajtzi
bbejfia da mah qui dameju co ni qui bajtziju. 5 Da
ujti da mbeni te i pgjmu, cja jin da mben cu pé dda
hiigjg. Da nu ca te i nesta pu jdy nguju. Da mox
qui hiiohui, da dygte gohtjo ca i man car dame. Da
ncjapwa dri hmuh cu bbejiia cu 1 eme, pa jin to da
zambi car palabra ca Ocja.

6 Cja guejtjo gui nzoh cu bajtzi hiigjg, gui xifi
da penti qui mfeniju, da dygtiju ca ra zo. Jin da
jiieguiju da dah cu nttzomfeni. 7 Nuque, Tito, gue-
hquitsjegue, gui un cu bajtzi hiigjg hnar ejemplo
ra zo, gohtjo ca gui gte. Gui hmuy ncja ngu dri
ntzohui pa da ttizqui. Gui uni ir muy pa gui uyjti
cu bajtzi hiigjg car palabra ca ncjuani. 8 Cja dra
z0 cu palabra cu gui Xijmu, pa jin to da ma, jin gui
cierto ca gui ma, o ra nttzo cu palabra cu gui ma.

Jin da dojtiqui tema cosa cu cjahni cu i contrabiju
nyr palabra ca Ocja. Da ncjapu dri mehtzi ér tzo cu
toine da jigxquiju ca ra nttzo.

9 Cja guejti cu mefi cja co cu muzo, gui nzoh-ci.
Da dygijti ca i xih qui jmuju, cja da tzgpi-cé. Jin da
dajtiju bbu te i hmejpiju. 10]in te da beju, ni di gue
cu tzi cosa cu jin tza i muhui. Da pejmu gohtjo mbo
4r muyju, cja da zgjti car bbefiju, pa da nigui, rd zo
quividaju, cja ri ntzéhui da tteme cu mefi-cu, como
ntjumuyju. Da ncjaps dri fadi, ntjumuy car hfiu ca
di teniju, cja da ttihtzibi car palabra ca Ocja, como
di majmu, ca Ocja xi nguzquiju ca ra nttzo ca ndi
tuju.

11Nuya, ya xi nigui, i ndo majte ca Ocja. Guegue
xi jioni ja xca nguhtzibi ca ra nttzo ca xi dygte
gohtjo yu cjahni yu i bbujcua jar joy. 12 Como ya
xti padiju ja i ncja car jmajte, guegue-ca i foxquiju
payajin gu hmupju ncja ngu ga hmeh cu to jin gui
tzuju ca Ocja. Nugéju gu jejmu ya ca ra nttzo ca ndi
gtiju, cja co guejti ca cosa cu ri ma ér muy yu cjahni
yu ri den nur mundo. Gu mbeniju nu di pejmu,
gu gtiju ca ncjuani, gu hmupju ncja ngu ga ne ca
Ocja menta di bbujtiju hua jar joy. 13 Ya xti tghmiju
car pa bbu xtu coh cam Tzi Jmuyju ca di ihtzibiju,
tzudi, car Jesucristo, como guegue bi guzquiju ca
ra nttzo ca xta gtiju. Xta ndo ttihtzibi bbu xtu eje
pa da mandado. Bbu di mbeniju te da ncja, di
mp0Ojmu cja di tehmitjoju-ca. 14 Guegue bi du, bi
do car nzajqui por ra nguejcoju, pa bi guzquiju ca
ra nttzo ca ndi tuju. Cja nuya, ya Xi jojqui yum
muyju Cja co yum vidaju, como ngu xta emeju, pa
da fadji, i cjahniguiju car Jesucristo. Nuya, ya jin

gu ndujpiteju, gu ndo mpeguiju pa gu @tiju ca ra zo.

15 Gue yu palabra-yu gui xih cu cjahni. Gui xih
cu to 1 eme da zedi dri deniju nér palabra ca Ocja,
cja gui huenti cu jin gui ne da hfiemeju. Como gui
pehtzi quer cargo, guijionija grinzoh cu cjahni pa
da ttemequi. Cja gui mbeni ja gri hmuy pa da fadi,
ntjumuy quer palabra, cja pa jin da despreciaqui
cu cjahni.

Deberes de los creyentes

3

1 Gui xih ca hermano da mijtjo, da dygitiju cu
autoridad cu i mandado. Da hmupju dispuesto pa
da dygte gohtjo ca te da hmejpiju. 2Jin to da zan cér
hiiohui. Jin to dajiombi tujni. Da ccahtiju gohtjo cor
ttijqui qui minga-cjahniju, da cjaju jogui cjahni pa
gohtjo cu pé ddaa.

3 Gui mbeniju ja ndi ncjaju mahmeto, bbu jim
be ndi emeju car Jesucristo. Ca pa-cu, hnequigoju
ndi gtiju ca rd nttzo hneje. Ndi memuyju. Ji ndi
ne gua gtiju ca 1 man ca Ocja. Ndi bbupju 4r dye
ca Jin Gui Jo, cja ji mi cierto ca ndi emeju. Ndi
otiju gohtjo ca nttzomfeni cu ndi mbentsjeju. Mir
ma um muyju yu cosa yu i cja hua jar mundo. Ndi
inaju, co guejya di mpoj yum tzi muyju. Ndi uju
cam hfiohuiju, ndi mvidiabiju, cja nuca mi uguua
hneje. 4 Pe nuya, cu cjeya cu cja Xi tjogui, ya xta
ccahtiju ja ncja ga majquiju ca Ocja. Guegue-ca bu
pejni car Tzi Ttu, hne bi guzquiju ca rd nttzo ca xta
gtiju. Nubbu, cja bi nigui te tza i maj yu cjahni ca
Ocja. 5Bu eh car Jesucristo, bi guzquiju ca xta gtiju,
porque bi juiguiju. Ca ya xtad emeju guegue, nuya,

ya xti padiju, ji mitzo cu cosa cu ndi gtiju mahmeto,
masque ndi mangodju, mar z0 ndar hmupju. Bbu di
jina car tzi ttijqui ca Ocja, di cjuquiju pu jabs jin
gui tzo. Pe bi juiguiju guegue, cja bi guzquigdju ca
ndi tuju. Xpa menquiju car tzi Espiritu Santo, cja
guegue-ca xi ddajquiju hnar ddadyo nzajqui ca ri
hiie jitzi, ncjahmu ya xtt hmupju ca xtra yo vez. Ca
to 1 pehtzi car nzajqui-ca, ya xi ngo limpio car tzi
muy, ncja hnar tzi bajtzi ca cja xi hmuy, jin te i tu.
6 Nuya, cam Tzi Taju jitzi gohtjo co cdr tzi p6jo xi
ddajquiju car Espiritu Santo pa gu yojmu-ca gohtjo
ur tiempo. Ywu to xi nguati jar dye car Jesucristo,
ya xI mperdonabi ca mi tuju ca ra nttzo, cja xi
ttun cdr Espiritu ca Ocja pa da yojmu-ca. 7 Nuya,
cam Tzi Taju jitzi i ndguiju gohtjo co car ttijqui.
I ccajtiguiju ncjahmu jin te di tuju, cja guejtjo xi
Xijquiju da ddajquije hnam herenciaju pu jitzi, gue
car nzajqui ca jin da tjegue. Guehca di tghmiju
menta di bbujtiju hua jar joy.

8 I ntjumuy yu palabra yu xtu juxcua. Da ncjapu
gri xih cu cjahni, géhtjo mbo ir muy. Cja gui xih cu
ddaa cu ya xi hfieme ca Ocja, da mbeni te i pejmu.
Da mejmu tema bbefi ca i sirve pa da ttihtzibi
cam Tzi Jmuju Jesucristo. Ra z0 yu palabra yu xtu
mbembiquiju, cja guejyu i nesta gui xifi gohtjo cu
cjahni pa da hfiemeju.

91bbuh cudda cjahni cuijoniju culista ga tjuju cu
icuatipujar palabra ca Ocja, cjaihna mbeni tema
cuentotjo dri hfieh pu, pa da xih ca hermano. O
bbujina, i mbentsje tema nttoni ca jin te ér ncjahui
nur evangeho cja dé ganaju digue car nttoni-ca. Cu
cjahni-c4, i hueni cja i ntgxtihui qui hfiohui. Guejtjo

1 bbuh cu to i tendiju car ley ca mi man car Moisés.
Nucwy, dé imajmuja dridden car ley-ca. Nuquigue,
jin gui cjajpi ncaso gohtjo ca mfeni-ca. Guejtjo jin
gui huenihui cja jin gui ntgxtihui cu cjahni cu 1 atiju
ncjapua. Gui jiegui gohtjo ca mfeni-cu, como jin te
1 foxquiju pa g cuatiju ca Ocja o gu ghtibiju car tzi
voluntad.

10 Bbu di bbuh pu hnar cjahni ca i ne da wejqui
ca hermano pa da fujti hnar grupo pu jabu dri
ddeni guegue, gui huenti car cjahni-cd, gui nzofo.
Cja bbu jim bi dyade, pé gui nzoh ca xtra yo vez.
Cja bbu ndejma jin da ne da dygde, nubb4, gui
fongui, cja yajin gui ccahti ncjahmu dur hermano.
11 Como ji xcd ne xca dygh ca xcu xifi, ya xqui fadi,
car cjahni-ca ya xi dyembi ér muy pa da dygti ca i
mbentsje. Ncjahmu ya xi dyen nér palabra ca Ocja.
Bbu da bbeh car hfigjg-ca, 1 tutsje car nttzojqui,
como ya xqui padi, jin gui tzo6 ca i ate.

Instrucciones personales

12 Nuya, di ne gu cuh hnar jmandadero, da ma
pu jabu gul bbuy. Bbu jim bi ma car Artemas,
nubbu, da ma car Tiquico, bbu. Bbu xta zgti
pu car jmandadero, gui mpegui, gui pgni gri ma
pu NicoOpolis. Guehpu xcri ntjehui pu, como ya
Xtu mbengo gu mago ps, gu hmuh pu gohtjo car
ngudrexma. 13 Gui foxi tzu car Zenas, car licenci-
ado, cja co hneh car hermano Apolos. Gui uniju
ca te da nesta pa jin te da bbetibi. Gui dyOniju
te 1 nesta, cja gui jioniju car manera gri uniju, pa
da jogui da ma pu jabu i ne da ma. 14 Gui xih cu
hermano pu Creta da nxddiju da mox cua pé ddaa cu
1 pehtzi necesidad. Jin dra dajniju, da pejmu pa da



TITO 3:15 ix TITO 3:15

nigui ca da nestaju cja guejtjo pa dajoguida tziun
qui mefi ca Ocja, hneje.

Saludosy bendicion final
15 GOhtjo yu pé dda hermano yu di bbupje hua i
penquiju ur nzengua. Gui zenguaju po um partego
gohtjo cum amigo ca ra bbuh pu, tzudi, cu to
i majquigé por ra ngue cam Tzi Jmuju ca xtd
emeju. Ca Ocja da moOxquigueju, gohtjoquigueju, pa
gui hmupju co cdr tzi ttijqui. Amén.

